
Isumaqatigiissut 

Naalakkersuisut aamma Sulinermik Inuussutissarsiuteqartut 

Kattuffiata ajoqit, ajoqit ilinniarsimanngitsut, pattattut aamma 

oqaluffinni nipilersortartut pillugit isumaqatigiissutaat 

 

Isumaqatigiissummi pineqarput ajoqit, ajoqit ilinniarsimanngitsut, 

pattattut aamma oqaluffinni nipilersortartut Kalaallit Nunaanni 

ilagiinni atorfeqartut.  

 
Sulinermik Inuussutissarsiuteqartut Kattuffiat isumaqatigiissummi  

taagorneqarpoq SIK.  

Kapitel 1 

Isumaqatigiissummi pineqartut 

§ 1 
Isumaqatigiissummi pineqartut 

 
Isumaqatigiissummi pineqarput ajoqit, ajoqit ilinniarsimanngitsut, 

pattattut aamma oqaluffinni nipilersortartut Kalaallit Nunaanni 

ilagiinni atorfeqartut.  

 

§ 2 

Atorfinitsitsinermi 

Isumaqatigiissut una tunngavigalugu atorfinitsitsinermi, ator-fe-

qarnermut isumaqatigiissutip assinga SIK-p mail-ianut TR_SIK@sik.gl 

nassiunneqassaaq. 

 

Kapitali 2 

Piffissaq suliffik 

§ 3 
Piffissaq suliffiusoq 

Isumaqatigiissut una naapertorlugu sulisut ukiumut akunnerit 900  

sulisassapput aammalu qaammammut akunnerit 80-t naarsorsuutaallutik. 

 

Kapitali 3 

Piffissap ilaannaani atorfeqarneq 

§ 4 
Piffissap ilaannaanut atorfinitsinneqartut 

Sulisut piffissap ilaannaani sulisussatut sulilersinneqartut, qaam-

mammut akissarsiaqartinneqassapput piffissamut qanoq sivisutigisu-

mik sulisarnerat naapertorlugu. 

 

Imm. 2 Piffissap ilaannaanni sulisussamik sulilersitsinermi imm. 1 

najoqqutaralugu pissutsit assigiinngitsut pissutigalugit, isumaqa-

tigiissuteqartut akornanni atugassarititaasut pillugit aaliangiiso-

qartassaaq. 

  

Imm. 3. Suliffiup sulivisussusianik allanngortitsineq, tassungalugu 

mailto:TR_SIK@sik.gl

ilaalluni piffissap ilaannaa sulisup sulileqqaarnerni isumaqati-

giissutigineqartumut naleqqiullugu sivisuitsuigallarneq. Ullunik 

pingasunik (3) sioqqutsisumik ilisimatitsineq taamaallaat pisin-

naavoq.   

 

Imm. 4. Taamatut ilisimatitsisoqanngippat nal. akunnerisa suliffior-

piartut saniatigut nal. akunneranik ataatsimik (1) pissarsi-

sitsisoqassaaq. Piffissamik suliffissamik allanngortitsisoqassa-

tillugu inuit ataasiakkaa piffissap allanngortinneqartup nalaani 

sulinnginnissaminnik kissaataa ataqqineassapput. 

 

Imm. 4. Piffissap ilaannaani atorfeqartut 

suliartoqquneqaratarsinnaanermut tapi isumaqatigiissummi § 14 

naapertorlugu pissarsisinnaanngillat. 

 

Kapitali 4 

Tunngaviusumik akissarsiat aamma qanoq sivisutigisumik 

sulisimaneq naapertorlugu akissarsiaqarnermi aalajangersakkat 

§ 5 
Ajoqit ilinniarsimasut akissarsiaat 

Ajoqit nunaqarfinniittut illoqarfinniittullu ima qaammammut 

aningaasarsiaqartinneqassapput: 

1. april 2022 1. april 2023 1. april 2024 1. april 2025 

12.969,19 13.315,85 13.662,51 14.009,17 

 

Imm. 2. Ajoqit qaammammi ataatsimi sivikinnerisumik taartaasut 

namminersorlutillu naalangiartitsisut sulinerat naapertorlugu 

imatut akunnermusiaqartinneqassapput: 

1. april 2022 1. april 2023 1. april 2024 1. april 2025 

172,92 177,54 182,17 186,79 

 

Imm. 3. Akissarsianut ilaapput naalagiartitsinissamut 

piareersarnermut piffissaq atorneqartoq. 

§ 6 
Ajoqit ilinniarsimanngitsut akissarsiaat 

Ajoqit ilinniarsimanngitsut nunaqarfinniittut illoqarfinniittullu 

ima qaammammut aningaasarsiaqartinneqassapput: 

1. april 2022 1. april 2023 1. april 2024 1. april 2025 
9.276,14 9.622,80 9.969,46 10.316,12 

 

Imm. 2. Ajoqit ilinniarsimanngitsut qaammammi ataatsimi 

sivikinnerusumik taartaasut namminersorlutillu naalangiartitsisut 

sulinerat naapertorlugu imatut akunnermusiaqartinneqassapput: 

1. april 2022 1. april 2023 1. april 2024 1. april 2025 
123,68 128,30 132,93 137,55 

 

 
§ 7 

Pattattut akissarsiaat 
Pattattut nunaqarfinniittut illoqarfinniittullu qaammammut ima 

aningaasarsiaqartinneqassapput: 

1. april 2022 1. april 2023 1. april 2024 1. april 2025 
8.672,78 9.019,44 9.366,10 9.712,76 

 
 

Imm. 2. Pattattut qaammammi ataatsimi sivikinnerusumik taartaasut 

sulinerat naapertorlugu imatut akunnermusiaqartinneqassapput: 

1. april 2022 1. april 2023 1. april 2024 1. april 2025 
115,64 120,26 124,88 129,50 

 
 

§ 8 
Oqaluffinni nipilersortartut akissarsiaat 

Oqaluffinni nipilersortartut illoqarfinniittut nunaqarfinniittullu 

qaammammut ima aningaasarsiaqartinneqassapput: 

1. april 2022 1. april 2023 1. april 2024 1. april 2025 
9.672,78 10.019,44 10.366,10 10.712,76 

 

Imm. 2. oqaluffinni nipilersortartutqaammammi ataatsimi sivikinneru-

sumik taartaasut sulinerat naapertorlugu imatut akunnermusi-

aqartinneqassapput: 

1. april 2022 1. april 2023 1. april 2024 1. april 2025 

128,97 133,59 138,21 142,84 

Kapitali 4 

Qaangiuttoornerit 

§ 9 
Qaangiuttoorneq 

Qaangiuttoorneq sapinngisamik pinngitsoortinniarneqartassaaq. Peq-

quneqarluni nakkutigineqartumillu suliffimmi piffissap nali-

nginnaasup avataasigut qaangiuttoornerit akissarsiat tapiusinnaasut 

ilanngullugit akileqartassapput 1:1,5 -mik.  

  

Imm. 2. Qaangiuttoornerit nalunaaquttap akunnerata qaangiut-

toorfigisap affaanut naatsorsorneqartassapput. Qaangiuttoornersiaq 

naatsorsorneqassaaq ukiumut akissarsianit 1/900 §§ 5, 6 , 7 aamma 

8-mi akissarsianut aaliangersakkat malillugit.  

 

Imm. 3. Suliffiup nalinginnaasup avataatigut sulisoq suliartoqqu-

neqarpat minnerpaamik nal. akunneri 2-t tunniunneqassapput. 

 

Imm. 4. Sulisoq qaangiuttooqquneqassappat tamanna ullormi pine-

qartumi ullup suliffiup naanissaa nal. akunnerinik 5-inik sioq-

qullugu ilimasaarutigineqareersimassaaq. 

 

Imm. 5. Qaangiuttoornerit, sivikinnerpaamik nal. akunnerini sisa-

maappata taakku suliffioreersut sanitaigut qaangiuttoornersiamik 

nal. akunnerata ataatsip nalinganik ilaneqassapput.  

 

§ 10 
Qaangiuttoornermut taarsiullugu sulinngiffeqarneq 

Isumaqatigiissummi § 9 naapertorlugu qaangiuttoornernut taarsiullugu 

sulinngiffeqartoqarsinnaavoq, sulinngiffeqarnerup qaqugu pinissaa 

sulisup sulisitsisullu akornanni isumaqatigiissutigineqassaaq.   

  

Imm. 2. Qaangiuttoornersiassaagaluanut taarsiullugu sulinngif-

feqarnermi qaangiuttoornermi akissarsiassat 1:1,5-imik ilallugit 

qaangiuttoornersiassaagaluanut naapertuuttunik sulinngiffeqaataas-

sapput. 

Imm. 3. Qaangiuttoornermut taarsiullugu sulinngiffeqarfissat nalu-

naaquttap akunnerata qaangiuttoorfigisap affaanut naatsorsorne-

qartassapput. Sulinngiffeqarnerup pissaaq suliffik mianeralugu suli-

sullu kissaatigisai naapertorlugit aaqqissuunneqassaaq. 

 

 

Kapitel 6 

Nalinginnaasumik tapit  

 
§ 11 

Allagaatinik nuussinermut tapi 
AJoqit allagaatinik nuussinermik suliaqartillutit qaammammut iluar-

siissutitaqanngitsumik 1.500 kr.-ninik tapisiaqartinneqassapput. 

 
§ 12 

Allaffissornermik allamillu sulialinnut tapi 
Ajoqit allagaatinik nuussinermi suliaqartartut allaffissornermillu 

allamik suliallit iluarsiissutitaqanngitsumik qaammammut 3.000 kr.-

inik tapisiaqartinneqassapput. 

 

§ 13 
Marloriaammik atuuffilinnut tapi 

Ajoqit pattattutullu atuuffillit, tamatumani atorfillik taakku-

ninngalu marlunnik ilinniagaqarsimasoq suliassat tamaasa suliari-

sarunigit qaammammut 3.000 kr.-inik tapisiaqartinneqassaaq. 

 

§ 14 
Suliartoqquneqaratarsinnaanermut tapi 

Ajoqit, ajoqit ilinniarsimanngittut, pattattut kiisalu qaammam-

musiaqarlutik taartaasartut iluarsiissutitaqanngitsumik suliartoq-

quneqaratarsinnaanermut qaammammut 1.000,00 kr.-imik tapisiaqar-

tinneqassapput.  

 

Imm. 2. Akunnermusiaqarlutik taartaasartut suliaqartoqquneqara-

tarsinnaanermut tapimik pissarsisinnaanngillat. 

 



Immikkoortoq K. 
(Ajoqit pattattullu) 

------------------------------- 
ASA/ØPS Jr. nr. 16.40/320/2022 
 side 9 af 22 

11. marts 2024 
 

§ 15 

Suliffimmi misiliisunut ilitsersuinermi akissarsiaq 

Qaammammusiaqarlutik sulisut qaninnertut aqutsisorisamit qinnui-

gineqarlutik ilinniartunik sungiusaatillutik, sungiusaasuunermut 

tapisiaqartinneqassapput qaammammut 500 kr.-inik. Tapeq 

sungiusaanerup nalaani taamaallaat pissarsiarineqarsinnaavoq. 

 
Imm.2. Suliffimmi misiliisunut ilitsersuinernerit tamarmik suliffiup 

nalaani nalinginnaasumik ingerlanneqartut akissarsiamit matussu-

serneqartarput, matumani ilaallutik suliffimmik misiliinerup 

ingerlanneqarneranut pilersaarusiornerit, piareersaanerit, naam-

massinninnerit aamma malitseqartitsinerit, kiisalu aammattaaq ator-

finitsitaaffimmi suliffimmik misiliinermik ilitsersuisarnermik 

allaaserinninneq qaqugukkulluunnit atuuttoq naapertorlugu. 

 

 

 Kapitel 7 

Atorfeqarnermi atugarisat immikkut ittut  

§ 16 

Atorfininnermi soraarnermilu akiliunneqarluni angalasarnerit 

Sulisussarsiorluni allagarsiussinermi ineqartitsisoqarnissaa ilan-

ngunneqarsimappat imaluunniit atorfimmut atatillugu inip/illup 

najornissaanut pisussaaffeqaraanni Danmarkimi imaluunniit Kalaallit 

Nunaanni najugarisap akornanni pequtit nassiunnerat aamma atorfi-

nitsitaanermut atatillugu. 

 

Imm. 2. Atorfininnermut aamma atorfimmit soraarnermut atatillugu 

akiliunneqarluni angalaneq uku tunngavigalugit ingerlanneqassaaq NAL 

4-1-48 - Aftale om frirejser kapitali I kapitali IV . 

 

Imm. 3. Nuunnermut atatillugu pisattat angallanneqarnerani NAL 4-1-

46 - Aftale om flyttegodtgørelse. 

 

https://api.greenland.wpress.dk/storage/files/21713914/2493980037/1695855337/%5bDA%5dNAL%204-1-48%20Aftale%20om%20frirejse.pdf
https://api.greenland.wpress.dk/storage/files/21713914/2493980037/1695855337/%5bDA%5dNAL%204-1-48%20Aftale%20om%20frirejse.pdf
https://api.greenland.wpress.dk/storage/files/21713914/2494027623/1695874775/%5bDA%5dNAL%20C-4-1-46%20Aftale%20om%20flyttegodtg%C3%B8relse.pdf
https://api.greenland.wpress.dk/storage/files/21713914/2494027623/1695874775/%5bDA%5dNAL%20C-4-1-46%20Aftale%20om%20flyttegodtg%C3%B8relse.pdf

Imm. 4. Soraarnermut atasumik soraarnermi akiliunneqarluni angala-

nissamut pequtillu nutsernissaanut pisinnaatitaaffik atorneqassaaq, 

taamaanngippat tassunga pisinnaatitaaffik atorunnaassaaq. 

 

§ 17 

Nassatat angallannerinut akiliussineq 

Isumaqatigiissutini § 16 naapertorlugu akiliunneqarluni angalanernut 

tunngatillugu nassatassat billetimi allassimasut kisimik 

nassarneqarsinnaapput.   

  

§ 18 

Kalaallit Nunaanni akiliunneqarluni angalanerit 

Nunatsinni namminermi nuunnissaq qinnutigisimagaanni imaluunniit 

peqqussutigineqarsimappat, najugaqarfiup atorfeqarfissallu akor-

nanni angalanermut atatillugu akiliussisoqartarpoq. 

 

§ 19 

Angalanermi sillimmasiineq (angalanermut atatillugu 

ajutooratarsinnaanermut- aamma nassatanik sillimmasiineq) 

Isumaqatigiissummi aalajangersakkat naapertorlugit angalanerni su-

lisoq – ilaqutaanngitsulli – ataatsimoorluni angalanermi sillimma-

siineq pillugu qaqugukkulluunniit atuuttunut aalajangersakkanut 

ilaavoq. 

§ 20 

Ineqarneq 

Atorfinnik inuttassarsiuussinerni ineqarneq pillugu makku nalunaaru-

tigineqartassapput: 

a) sumiiffimmi malittarisassat sukkulluunniit atuuttut malil-
lugit inissaqartitsisoqassasoq, imaluunniit 

b) inissaqartitsisoqanngitsoq, imaluunniit 
c) atorfimmut atatillugu pisussaaffeqartoq suliffimmut ata-

tillugu inigisassaatitaasumik ineqartussaavoq. 
 

Imm. 2. Atorfinitsinneqartup inissiaq innersuunneqartoq najugari-

umanngippagu, inissiamik allamik innersuussisoqarsinnaanngilaq. 

§ 21 

Nassiussanik - aamma pisatanik nutserisartunik sulisitsisup 

qinigaqarsinnaanera 

Isumaqatigiissutini malittarisassat, sulisitsisup nassiussineq pi-

sattanillu nutserisartoqarneq pillugu qinigaqarsinnaanera atuuppat 

taamaallaat atuutissapput. 

 

§ 22 

Atorfimmut atatillugu najugaqarnermi akiliut 

Sulisunut inissianut innersuunneqartunut, Namminersorlutik Oqar-

tussat kommunillu Kalaallit Nunaanni illuutaanni ineqarnermut aki-

liutaasartut pillugit malittarisassat sukkulluunniit atuuttut naa-

pertorlugit, ineqarnermut akiliuteqartoqartassaaq. 

 

Imm. 2. Inissiamik innersuunneqarsimasumik sumiginnaasoqarpat at-

tartornermik atorunnaarsitsinermik kinguneqartumik, inissiamik al-

lamik innersuussisoqassanngilaq. 

 

§ 23 

Atorfimmut atatillugu najugaqarnermi akiliutit 

Sulisut sulisunut inissiani najugaqartut ineqarnermut tapinik aki-

liisassapput NAL 5-1-9 - Aftale om tjenesteboliger i Grønland 

naapertorlugit. 

 
§ 24 

Tapit saqitsaalluni akerleriissutigineqarnerani aaqqiinerit 

Isumaqatigiissut manna naaperlorlugu sulisut §§ 14-imi tapisiat 

taaneqartut saniatigut allanik tapisiaqarsinnaanersut nalornis-

sutigineqalerpat tamannalu pillugu sulisut sinniisaat aqqutigalugu 

saaffiginninneq naammaginartumik aaqqinneqanngippat, suliassaq 

suliarineqarsinnaavoq aaqqiagiinngissutit suliarineqartarnissaat 

tunngavigalugu Tunngaviusumik isumaqatigiissut naapertorlugu. 

 
 

https://api.greenland.wpress.dk/storage/files/21713914/2494033899/1695876026/%5bDA%5dNAL%20C-5-1-9%20Aftale%20om%20tjenesteboliger%20i%20Gr%C3%B8nland.pdf

Kapitali 8 

Atorfimmut atatillugu angalanermi malittarisassat 

malunnaatilimmik aningaasartuutaanerusut  

§ 25 

Atorfimmut atatillugu angalanermi piffissap angalanerup 

sivisussusianik ilanngussinernut malittarisassat 

Najugarisaq qimallugu sulilluni angalanermi piffissaq angalaffik 

ilanngullugu sulinertut naatsorsuunneqartassaaq NAL 4-1-24 - Aftale 

om godtgørelse af merudgifter ved tjenesterejser i Grønland og 

Danmark malillugu. 

 

§ 26 

Sulisilluni angalanermi ulluni sulinngiffeqarnissat pillugit 

malittarisassat 

Sulisilluni angalanermi angerlarsimaffigisap avataani unnuinermi 

atorfinitsinneqarsimasut nalinginnaasumik sulinngiffeqartassapput 

aamma ulluni sulinngiffeqartassapput NAL 4-1-24 - Aftale om 

godtgørelse af merudgifter ved tjenesterejser i Grønland og Danmark 

malillugu. 

 

§ 27 

Sulisilluni angalanermi aningaasartuuteqarnerulernermut 

taarsiissuteqarfigineqarnissaq 

Kalaallit Nunaata aamma Danmarkip akornanni sulisilluni angalanerni 

aningaasartuutaanerusut NAL 4-1-24 – Aftale om godtgørelse af 

merudgifter ved tjenesterejser i Grønland og Danmark. 

 
§ 28 

Ullormusiat 

Nerinernut pisariaqartitanullu annikitsunut il.il. aningaasartuu-

taanerusunut matussutissat ullormusiaqaataassapput. Ullormusiassa-

nik naatsorsuinerit akiliinerillu NAL 4-1-24 - Aftale om godtgørelse 

af merudgifter ved tjenesterejser i Grønland og Danmark – naa-

pertorlugit pissapput. 

§ 29 

Unnukkut tapi 

Angerlarsimaffigisap avataani unnuinermi aningaasartuutit ilaannik 

ajunngitsorsiassaqartitsinermi unnuinermi tapit tunniunneqassapput. 

Unnuinermi tapinik naatsorsuineq tunniussinerlu NAL 4-1-24 – Aftale 

om godtgørelse af merudgifter ved tjenesterejser i Grønland og 

Danmark - naapertorlugit pissapput. 

 

Kapitali 9 

Sulinngikkallarneq, feeriarneq immikkullu pisussaaffiit 

§ 30 

Qinikkatut pisortanillu toqqakkut suliassaqartitaaneq 

Sulisut qinikkatut pisortanillu suliassaqartitaanerit pillugit qin-

ikkatut pisortanillu toqqakkatut suliaqarneq pillugu nalunaarut 

sukkulluunniit atuuttoq naapertorlugu sulinngiffeqarsinnaatitaaput. 

 

Imm. 2. Imm. 1 malillugu suliffigisamiit qimagusimaneq piffissami 

nalinginnaasumik suliffiusussaagaluami pisoq sumiginnaanertut isi-

gineqassanngilaq. Suliffimmiit qimagusimanissaq sapinngisamik sioq-

qutsilluarluni sulisitsisumut nalunaarutigineqassaaq. 

 

Imm. 3. Pisortanit suliassaqartitaaffinni allani SIK-p Peqati-

giiffiini siulersuisuni imaluunniit SIK-p siulersuisuunerini ilaa-

sortat pisortat oqartussaasoqarfiinit piumaffigineqarneq tunngavi-

galugu ilaasortaaffigineqartut imm. 1-mi 2-milu malittarisassat 

tunngavigineqassapput. 

 

Imm. 4. SIK-p siulersuisuuneri, SIK-p Inuusuttaasa Siulersuisuinut 

ilaasortat, ataatsimeersuarnerni, nakkutilliisoqarfeqarnerani peqa-

taanermut atatillugu SIK-p siulersuisuunerinut aamma SIK-p Inuu-

suttaasa siulersuisuinut ilaasortat, aningaasarsiaqarlutik sulin-

ngiffeqarsinnaatitaapput amerlanerpaamik ukiumut sisamariarlutik. 

 

Imm. 5. SIK-p Peqatigiiffiini siulersuisut, SIK-p siulersuisuunerini 

aamma SIK-p Inuusuttaasa Siulersuisuinut ilaasortat, akissarsiaqa-

ratik sulinngiffeqarnissartik kissaatigippassuk tamanna akuerine-

qartariaqarpoq. Taamatut sulinngiffeqartoqarsinnaavoq ukiut ataasi-

akkaarlugit. 

 

§ 31 

Qanigisat perulunnerat aamma/imaluunnit toqunerat ilisaanerallu 

Qanigisap napparsimarulunnerani aamma/imaluunniit toqunerani 

ilisaaneranilu sulisoq qaammatini pingasuni sulereersimaguni 

akiliunneqarluni angalanissamut akissarsiaqarlunilu sulinngiffeqar-

nissamut qinnuteqarsinnaavoq una malillugu NAL 4-1-37 – Aftale om 

frirejse og tjenestefrihed i forbindelse med nærepårørendes alvorlig 

sygdom og/eller død og begravelse. 

 

Imm. 2. Malittarisassani imm.1 -mi taaneqartumi akiliunneqarluni 

angalanissamut sulinngiffeqarnermullu qinnuteqaatit tamarmik pine-

qartup immikkoortortaqarfianut tunniunneqassapput tassanilu sulia-

rineqassallutik. 

 

§ 32 

Meerarisap napparsimanerani  

unitsinneqarneranilu sulinngiffeqartarnerit 

Meeqqap napparsimasup paarinissaanut sulisoq akissarsiaqartillugu 

sulinngiffeqartinneqassaaq. 

 

Stk. 2. Akissarsiaqaatigalugu sulinngiffeqassagaanni tullinnguuttut 

makku naammassineqarsimasariaqarput: 

a) Ulloq taanna tassaavoq meeqqap napparsimaffigisaa siulleq 
b) Meeqqap atugai pissutigalugit pisariaqartitsilerneq 
c) Suliffimmi pissutsit tamanna ajornartinngippassuk sulin-

ngiffeqarneq akuerineqassaaq. 
d) Meeraq angerlarsimappat 

 

Stk. 3. Aaqqissuussineq atornerluinermi sulisunut ataasiakkaanut 

atortussaajunnaarsinneqarsinnaavoq. 

 

Stk. 4. Meerarisap 0-niit 16-inut ukiullip napparsimmavimmut unit-

sinneqarnerani, angerlarsimaffimmi uninngatinneqarnerani aamma/ima-

luunniit illoqarfigisap avataani unitsinneqarnerani qaammatisiu-

tini ullut aqqaneq-marluk tikillugit sulisoq akissarsiaqartillugu 

sulinngiffeqartinneqarsinnaavoq. Illoqarfigisap avataani napparsim-

mavimmut unitsitsisoqassappat akissarsiaqaatigalugu sulinngiffe-

qarnermini sulisoq peqqinnissaqarfiup angalaqataasutut akiligaannik 

meeqqap napparsimmavimmut unitsinneqarnerani angalaqataassaaq. 

Meeqqap napparsimavimmut uninnissaa angajoqqaallu uneqataanissaa 

ingiallortaanissaalu nakorsamit uppernarsarneqassaaq, napparsim-

mavimmut unitsitsineq illoqarfigisami illoqarfiginngisamiluunniit 

pinera apeqqutaatinnagu. Immikkut illuinnartumik pissutissaqartil-

lugu nakorsamillu uppernarsarneqarpat sulinngiffeqarneq sivitsor-

neqarsinnaavoq ullut tallimat tikillugit. 

 

§ 33 

Naartuneq, ernineq meeravissiartaarnerlu 

Suliassaqarfimmi inatsisit sukkulluunniit atuuttut naapertorlugit 

sulisoq naartunermi, erninermi meeravissiartaarnermilu sulinngif-

feqartussaatitaavoq. 

 

Imm. 2. Sulisoq naartunermi, erninermi meeravissiartaarnermilu Inat-

sisartut inatsisaat nr. 5, 19. november 2020-meersoq naapertorlugu 

sulinngiffeqarsinnaatitaanermut ullormusiaqarsinnaatitaanermullu 

pisinnaatitaaffeqaruni sulinnginnissaminut aningaasarsiarisani ani-

ngaasarsiaralugit sulinngiffeqarsinnaavoq. 

 

Takussutissiaq una meeqqamik ataatsimik naartunermi erninermilu a-

kissarsiaqarluni sulinngiffeqarsinnaatitaanernik takutitsisuuvoq 

***: 

Anaanaasoq Ataataasoq/anaanaaqataasoq 

Erninissaq sapaatit akunnerinik 
sisamanik sioqqullugu 
(naartunermi sulinngiffeqarneq) 

 

Erninerup kingorna sapaatit 
akunneri 15-it (erninermut 
atatillugu sulinngiffeqarneq)  

Erninerup kingorna sapaatit 
akunneri pingasut (ataataasutut 
sulinngiffeqarneq)*  

Angajoqqaatut sapaatit akunnerini 
21-ni sulinngiffeqarneq**  

Angajoqqaatut sapaatit akunnerini 
21-ni sulinngiffeqarneq**  

* Ataataasoq meeqqap inunngorneraniit sapaatit akunnerini siullerni 15-ini 
ataataasutut sulinngiffeqassaaq meerartaarneq. 
**   Angajoqqaatut sulinngiffeqarneq angajoqqaat akornanni agguarneqar-
sinnaavoq, angajoqqaalli marluullutik ataatsikkoorlutik angajoqqaatut 
sulinngiffeqarsinnaanngillat. 
***  Marlulinermi imaluunniit amerlanerusunik ataatsikkut meerartaarnermi 
anaanaasup sulinngiffeqarfia sapaatit akunnerinit 15-init sapaatit akunnerinut 
19-inut sivitsorneqassaaq angajoqqaatullu sulinngiffeqarneq sapaatit akun-
nerinit 21-init 25 -nut sivitsorneqarluni. 
 

 

§ 34 

Napparsimaneq 

Sulisoq napparsimanini pissutigalugu sulisinnaanngippat, taassuma 

kinguneranik sulinnginneq inatsisinik unioqqutitsinani sulinngin-

nertut isigineqassaaq, sulisoq sulinermini piaaraluni mianersuaal-

liorujussuarluniluunniit napparsimalersimanngippat imaluunniit 

atorfininnermi salloqittaalluni napparsimanini nipangiusimasiman-

ngippagu. 

 

Imm. 2. Sulisoq qaammatini tulleriiginnarni aqqaneq marlunni 

katillugit ullut 120-ini napparsimanermini akissarsiaqarsimappat, 

qaammatip naaneranut, siumut ilisimatitsereerluni soraarsitsiso-

qarsinnaavoq: 

Atorfeqarfimmi ataatsimi Ukiuni 0 -5  Qaammat ataaseq 

Atorfeqarfimmi ataatsimi Ukiuni 6 -8  Qaammatit pingasut 

Atorfeqarfimmi ataatsimi Ukiuni 9 sivisunerusumilu Qaammatit sisamat 

 

Imm. 3. Soraarsitsineq aatsaat atortuutinneqassaaq pineqartoq suli 

napparsimatillugu ullut 120-it qaangiunniariartut soraarsitsiso-

qarsimappat, soraarsitsinerlu atortuuinnassaaq soraarnissamik ili-

simatitsineqareerneratigut pineqartoq suliffimminut uteraluar-

palluunniit. 

 

Imm. 4. Kisiannili imm. 2-mi aalajangersagaq malillugu atorfeqar-

nermit soraarsitsisoqarsimappat, atorfinitsitseqqittoqartariaqar-

poq inuk pineqartoq sulileqqissinnaalerpat aammalu suliffeqarfimmi 

pineqartumi inuup pineqartup sulinissaa atorfissaqartinneqarpat. 

Imm. 5. Napparsimaneq nakorsap uppernarsaaneratigut uppernarsarne-

qarnissaa piumasarineqarsinnaavoq. 

 

Imm. 6. Nakorsat uppernarsaataat imm. 4 malillugu piumasarineqartut 

sulisitsisumit akilerneqassapput. 

 

§ 35 

Feeriarneq feeriarnersiuteqarnerlu 

Sulisoq ukiumoortumik akissarsiaqaatigalugu feeriartarneq pillugu 

inatsit sukkulluunniit atuuttoq naapertorlugu akissarsiaqaati-

galugu feeriarsinnaavoq. 

 

Imm. 2. Feeriarneq pillugu Inatsisartut Inatsisaat nr. 10. 12. 

november 2001-meersuni § 2 naapertorlugu malittarisassat immik-kut 

ittut ataani allassimapput:  

 

Imm. 3. Inatsisartut Inatsisaat nr. 10. 12. novemberimeersuni § 12 

naapertorlugu sulinngiffeqarusuttut  sulinngiffeqarnermi ajunngi-

tsorsiassaat akissarsiat 12,5 %-tut naatsorsorneqassaaq.  Feeriar-

nermi ajunngitsorsiat ukiumut aningaasarsianit naatsorsorneqas-

sapput.  

 

Imm. 4.Soraarnermi aningaasarsiat 12,5 %-ii sulinngiffeqarnersiu-

tissatut tunniunneqassapput.  

 

Imm. 5. Sulinngiffeqarnersiassanik pisassanik piumasaqarneq suli-

sitsisumut saqqummiunneqassaaq ukiup sulinngiffeqarfissap qaa-

ngiunnerani kingusinnerpaamik qaammatit 3 kingorna.  Taamaanngippat 

aningaasat Sulinngiffeqarnermut Aningaasaateqarfimmut nakkassap-

put, takuuk Sulinngiffeqarnermut Aningaasaateqarfik pillugu isumaqa-

tigiissummut tapiliussaq. 

 



Immikkoortoq K. 
(Ajoqit pattattullu) 

------------------------------- 
ASA/ØPS Jr. nr. 16.40/320/2022 
 side 18 af 22 

11. marts 2024 
 

§ 36 

Atorfimmi qaffasinnerusumi suligallarneq 

Sulisoq isumaqatigiissut manna naapertorlugu qaffasinnerusumi suli-

gallassappat kiisalu minnerpaamik ulluni ataannartuni 15-ini sulip-

pat, piffissami pineqartumi tapisiaqartinneqassaaq.  Tapisiat so-

raarnerussutisiaqaataasinnaanngillat. 

 

Imm. 2. Tapisiat naatsorsorneqassapput sulisup atorfimmi taartaaf-

fimmini sulinermi nalaani akissarsiat tapisiallu ilanngullugit aamma 

nammineq sulinermi assigiinngissutaat naapertorlugit. 

 

§ 37 

Nipangiussisimasussaatitaaneq 

Sulisoq atorfimminut atatillugu ilisimalikkani pillugit nipangius-

sisimassaaq, isertuussinissarlu pisumi nalinginnaasumik piumasari-

neqarpat imaluunniit sulisitsisumit sulianik suliarinnittarnermut 

inatsimmi nipangiussisimannittussaatitaaqquneqaraanni, takuuk suli-

anik suliarinninnermi inatsimmi nipangiussisussaatitaaneq pillugu 

aalajangersakkat sukkulluunniit atuuttut. 

 

Imm. 2. Nipangiussimannittussaatitaaneq suliunnaarnermi atorunnaar-

tanngilaq.  

 

Kapitel 10 

Akissarsisitsineq 

§ 38 
Aningaasarsiat aningaasarisllu allanngorartut il.il 

tunniunneqartarnerat. 
Akissarsiat tapillu qaammatikkuutaartumik kingumoortumik tunniun-

neqartassapput. Peqatigisaanillu sulisitsisup pineqartup atorfillip 

soraarninngornissamut akilersuutai sulisullu nammineq akilersuutai 

SISA-mut akiliutigissavai, § 39 takuuk.  

  

Imm. 2. Akissarsiat il.il. qaammatit naaneri tamaasa akissarsianut 

kontumut sulisup nunatsinni Danmarkimiluunniit aningaaserivimmut 



Immikkoortoq K. 
(Ajoqit pattattullu) 

------------------------------- 
ASA/ØPS Jr. nr. 16.40/320/2022 
 side 19 af 22 

11. marts 2024 
 

toqqartussaatitaaffigisaanut innersuunneqartassapput, NemKonto su-

lisitsisumi nalunaarsorneqareersimanngippat.  

 

Imm. 3. Tapisiat allanngorartut, soorlu unnuarsiornermut tapisiat, 

qaangiuttoornersiat il.il. amerlassutsit aningaasanik akiliute-

qarnerup nalaani atuuttut malillugit naatsorsorneqassapput. Pif-

fissaq naatsorsuusiorfiusoq aammalu akiliuteqarfissaq suliffe-

qarfimmi aalajangiiffigineqartassaaq. 

 

§ 39 

Soraarnerussutisiassanut akiliutissat taakkulu akilerneqartarneri. 

Isumaqatigiissut malillugu sulisup 18-nik ukioqalereersimasumut so-

raarnerussutisiaqalernissaanut isumaqatigiissummi matumani akis-

sarsiat paragrafini tunngaviusumik akissarsiat taaneqartut 11,66, %-

ii sulisitsisup akilertassavai. 

  

Imm. 2. Akiliutigineqartup agguataarlugu pingajorarterutaa sulisumut 

pigitinneqarpoq sulisitsisumullu pingajorarterutaata aappaa pigi-

tinneqarluni. Soraarnerussutisiaqartitsisoqartassaaq soraarnerussu-

tisiaqalernissamut aaqqissuussinermi malittarisassatut aalajanger-

sakkat naapertorlugit. 

 

§ 40 

Toqukkut qimagaanersiutit 

Sulisoq atorfeqarnermi nalaani toqusimappat aappaanut katissiman-

ngikkaluarluguluunniit inooqatigisaanut qitornaanut 18 inorlugit 

ukiulinnut qimagaasunut toqusup pilersugarisimasaanut qimagaaner-

siutit ataani al-lassimasut naapertorlugit tunniunneqassapput: 

Atorfeqarfimmi ataatsimi. Ukioq siulleq Qaammat ataaseq 

Atorfeqarfimmi ataatsimi. Ukiut marluk Qaammatit marluk 

Atorfeqarfimmi ataatsimi. Ukiut pingasut Qaammatit pingasut 

Kapitel 11 

Atorfeqarnerup atorunnaarnera 

§ 41 
Soraarsitsineq/soraarneriuteqarneq il.il 

Atorfeqarnermi qaammatini pingasuni siullerni siumut nalunaa-

ruteqarluni soraarsitsinermi uku atuupput:  Sulisitsisoq ullunik ar-

fineq pingasunik (8) (ullunik suliffinnik tallimanik 5 ) siumut nalu-

naaruteqarlutik ullormut sumulluunniit soraarsitsisinnaavoq suli-

sorlu soraarsinnaalluni. 

 

Imm. 2. Sulisitsisut aamma atorfillit akornanni pissutsit pillugit 

Inatsisartut inatsisaat naapertorlugu sulisunut sulisitsup tungaanii 

sulisumik imatut siumut ilisimatitsereerluni soraarsitsisoqarsin-

naavoq, misiliutaasumik atorfininneq imaluunniit utaqqiisaagallar-

tumik suliaqarallarneq pineqanngippat: 

a) Atorfininnerup kingorna qaammatini arfinilinni siullerni 
qaammammik ataatsimik ilisimatitsereerluni qaammatip naa-
neranut 

b) Atorfininnerup kingorna qaammatit arfinillit kingorna 
qaammatinik pingasunik ilisimatitsereerluni qaammatip 
naaneranut 

c) Taassuma kingorna ukiut atorfeqarnerit pingasukkaarlugit 
siumut ilisimatitsereerluni soraarsitsisinnaanerit qaam-
mammik ataatsimik ilaneqartassapput, kisiannili anner-
paamik qaammatini arfinilinni.  

 

Imm. 3. Qaammatit pingasut sulereernermi sulisup tungaaniit soraar-

niuteqarnissaq tassaavoq: 

a) Qaammat ataaseq sioqqullugu qaammatip naaneranut 
 

Imm. 4. Sulisitsisup sulisullu soraarsitsinissamik soraarnissamillu 

siumut nalunaarutaat allaganngorlugu tunniunneqassaaq. 

 



Immikkoortoq K. 
(Ajoqit pattattullu) 

------------------------------- 
ASA/ØPS Jr. nr. 16.40/320/2022 
 side 21 af 22 

11. marts 2024 
 

§ 42 

Isumaqatigiinngissutit kinaassusersiortumillu soraarsitsinerit 

lsumaqatigiinngissutit suliarineqartassapput aaqqiagiinngissutit 

suliarineqartarnissaannik tunngaviusumik isumaqatigiissummi aalia-

ngersakkat naapertorlugit. 

 

Imm. 2. Inunnik ataasiakkaanik soraarsitsisinnaaneq atorneqaraangat 

tamanna kinaassusersiornermik tunngaveqartassanngilaq. Tamanna pil-

lugu apeqqutit aaqqiagiinngissutit suliarineqartarnissaannik tunng-

aviusumik isumaqatigiissummi aalajangersakkat naapertorlugit sulia-

rineqartassapput. 

 

 

Kapitel 12 

Ikaarsaariarnermi malittarisassat aamma isumaqatigiissutip 

piffissaq atuuffissaa 

§ 43 

Isumaqatigiissutip piffissaq atuuffia 

Isumaqatigiissut una 1. april 2022-miit atuutilerpoq, aammalu  

illuatungeriinnit tamanit qaammatinik pingasunik sioqqutsilluni 

kaler-reereernikkut marsip 31-annut, taamaattorli siusinnerpaa-mik 

31. marts 2026-imut atorunnaartussangortinneqarsinnaavoq. 

 

  



Immikkoortoq K. 
(Ajoqit pattattullu) 

------------------------------- 
ASA/ØPS Jr. nr. 16.40/320/2022 
 side 22 af 22 

11. marts 2024 
 

Imm. 2. Isumaqatigiissutip atorunnaarnerata kingorna piffissap 

nutaamik isumaqatigiissuteqarfissap tungaanut akissarsiat 31. 

marts 2026-imi atuuttut malillugit akissarsiaqartitsisoqassaaq. 

 

Nuuk, ulloq   

 

 

 

Jess G Berthelsen 

SIK 

 

 

 André Guttesen 

Naalakkersuisut 

sinnerlugit 

 

Matumuuna ajoqit, ajoqit ilinniarsimanngitsut, pattattut aamma oqaluffinni 

nipilersortartut pillugit Naalakkersuisut aamma Sulinermik Inuussutissarsiu-

teqartut Kattuffiata isumaqatigiissutaat  2. december 2019-meersoq atorunnaar-

sinneqarpoq.   

